
PROGRESO



		D.	E.	F.	I.	R.	S.	Sumi.

	c-d-e . . . . . . . . . . .	72	120	»	»	62	»	254

	do-re-mi. . . . . . . . .	»	»	46	34	31	51	161



La serio c d e f g a h (b) havas forta plumulteso. Koncerne la decido pri h o b, me propozas preferar la regulozeso kam l’internacioneso. La h (D. 72, R. 62, sumo 134) havus la plumulteso (kontre E 120) sed la multega milioni stranjera populi, qui konocas nek la h nek la b en muziko, konocos la lasta ja de nia alfabeto.


II. — Alterita noti.

La nomi di noti preirita da la alteranta signi konocata, konstitucas 4 sistemi :


		D.	E.	F.	I.	R.	S.	Sumi.

	cis-des e c. . . . . . . .	72	»	»	»	62	»	134

	dièse-bémol. . . . . . .	»	»	46	34	31	»	111

	sostenido-bemolo . .	»	»	»	»	»	50	50

	flat-sharp . . . . . . . . .	»	120	»	»	»	»	120



La D sistemo cis-des havas la plumulteso, tamen ol semblas tro konciza por l’altra populi, e sen dubo malfacile lernebla. La sequanta nombro (120) adaptita ad Ido donas : flata sharpa, ex. : d sharpa 

[image: {\displaystyle =}] D. dis, F. ré dièse. Se on timas konflikto kun la radiki flatar e sharpo ja existanta, on povas poke modifikar, fleta (imitanta l’E. pronunco) e sharfa (segun la D. scharf). Ultre la plumulteso, ca sistemo havas nekontestebla avantaji kontre la romanala dièse-bémol ; ica esas tro longa (dieza, bemola), misduktanta per sa silabo be (qua esas anke nomo di tono) e shokanta per sa silabo mol (qua en D. signifikas minora, pri quo videz infre).


III. — Nomi di la modi.

Ni havas hike :


		D.	E.	F.	I.	R.	S.	Sumi.

	dur-moll. . . . . . . . . .	72	»	»	»	62	»	134

	mayora-minora . . . .	»	120	46	34	31	50	281



La plumulteso decidas : modo mayora, gamo mayora, gamo di c minora, peco skribita en c sharpa minora e c.


IV. — Tempovalori di noti.

Existas hike 4 sistemi :


	noire	—	croche	—	double croche	: F. 46.

	semiminima	—	croma	—	semicroma	: I. 34, S. 50, sumo 84.

	crochet	—	quaver	—	semiquaver	: E. 120.

	1/4	—	1/8	—	1/16	: D. 72, R. 93, sumo 165.



La nomi 1/4 — 1/8 — 1/16, do komplete : tuta noto, duona, quarona, okona, deksisesma e c. ne nure havas la plumulteso, sed ultre esas konocata da la altra populi E. F. I. S. de l’indiko di la mezuro-sorti 

[image: {\displaystyle {\frac {6}{8}}}], 9/16 e c. Do vere internaciona nomi.

